
Беларускія паланафільскія арганізацыі 
на тэрыторыі Заходняй Беларусі 

ў міжваенны перыяд 
У міжваенны перыяд на тэрыторыі Заходняй Беларусі дзейнічаў шэраг 

беларускіх грамадскіх арганізацый розных поглядаў. Побач з леварадыкальнымі 
і нацыянальна-дэмакратычнымі былі і тыя, якія стаялі на праўрадавых пазіцыях. 
Паланафільскія арганізацыі не карысталіся значнай падтрымкай насельніцтва, 

аднакз'яўляліся складовай часткай грамадска-палітычнага жыцця. 

Заключэнне ў сакавіку 1921 г. Рыжскага мірна-
га дагавора паміж Польшчай і Савецкай Расіяй, па-
водле ўмоў якога заходняя частка беларускіх земляў 
адышладаПольскай дзяржавы, стала пачаткам нова-
га этапа ў найноўшай гісторыі Беларусі. Грамадска-
палітычная дзейнасць беларускага насельніцтва на 
заходніхтэрыторыяхадбывалася ва ўмовахіснаван-
ня ў беларускім нацыянальным руху некалькіх плы-
няў, якія па-рознаму бачылі будучыню беларускай 
дзяржаўнасці. Прадстаўнікі леварадыкальнай плыні 
разлічвалі на хуткае здзяйсненне ў Польшчы сацыя-
лістычнай рэвалюцыі і выказваліся за ўз'яднанне За-
ходняй Беларусі з БССР. Нацыянальна-дэмакратыч-
ная плынь выступала за аб'яднанне беларуркіх зем-
ляў у незалежную дзяржаву з самастойнымі галіна-
мі ўлады па ўзоры заходнееўрапейскіх дэмакратый. 
Таксама ў грамадска-палітычным жыцці Заходняй 
Беларусі заявіла аб сабе прапольская плынь бела-
рускага нацыянальнага руху, прадстаўнікі якой вы-
казвалі ідэю супрацоўніцтва з інстытутамі польскай 

улады дзеля дасягнення пэўных нацыянальна-куль-
турных і палітычных саступак для беларускага наро-
да, нават цаной адмовы ад лозунга незалежнасці Бе-
ларуси Дзеячы, якія падзялялітакія ідэалагічныя ўста-
ноўкі, нярэдка выкарыстоўвалі адносна сябе наймен-
не"паланафілы", штодало падставы называць гэтую 
плынь паланафільскай\ 

Уайчыннай гістарыяграфіі 1920—1980-х гг. дзей-
насць беларускіх паланафілаў разглядалася фраг-
ментарна і мела пераважна негатыўную ацэнку2. 
Толькі на сучасным этапе развіцця гістарычных ве-
даў у працах як беларускіх, так і польскіх гісторы-
каў былі больш падрабязна раскрыты некаторыя ас-
пекты функцыянавання беларускіх паланафільскіх 
арганізацый, іх узаемасувязі з уладамі міжваеннай 
Польшчы3. Аднак абагульненага даследавання па 
азначанай праблеме ў гістарыяграфіі пакуль няма. У 
дадзеным артыкуле на аснове шырокага кола крыніц 
будзе зроблены абагульняючы агляд дзейнасці бе-
ларускіх паланафільскіх арганізацый у Заходняй Бе-

ларусі, раскрыта іх месца на палітычнай сцэне і ўза-
емаадносіны з іншымі беларускімі палітычнымі сіла-
мі міжваеннай Польшчы. 

Першай беларускай паланафільскай арганіза-
цыяй, якая з'явілася на тэрыторыі Заходняй Белару-
си пасля заключэння Рыжскага мірнага дагавора, 
была арганізацыя пад назвай К р а ё в а я сувязь , 
утвораная ў Вільні 24 красавіка 1921 г. Ініцыятарам яе 
стварэння быў вядомы беларускі дзеяч прапольскай 
арыентацыі П.Аляксюк. Ён стаўфактычным кіраўніком 
арганізацыі4, у склад якой таксама ўваходзілі В.Пупка 
(старшыня), В.Шышкоў, Я.Бекіш, А.Кабычкін і іншыя 
асобы. Праграмныя мэты, выкладзеныяў"Дэкларацыі 
Краёвай сувязі", прадугледжвалі дзейнасць па абу-
джэнні беларускай нацыянальнай свядомасці ў духу 
краёвага збліжэння з польскім народам, імкненне 
да абвяшчэння аўтаноміі заходнебеларускіх земляў і 
далучэннятэрыторыйУсходняй БеларусідаПольшчы. 
Значным праграмным кампанентам Краёвай сувязі 
быў антыбальшавізм. Члены арганізацыі крытычна 
ставіліся да тых беларускіх груп, якія ў сваёй дзейнасці 
абапіраліся на Літву ці на Савецкую Расію5. 

На працягу 1921 г. філіялы Краёвай сувязі былі 
створаныўМураванай Ашмянцы, Залессі, Глыбокім, 
Радашковічах, Нясвіжы, Слоніме і Гродна. Пад апе-
кай арганізацыі знаходзілася сем віленскіх каапера-
тываў, пякарня, аптовыя склады, якія атрымлівалі ад 
уладаў на льготных умовах значную колькасць хар-
чавання і іншай прадукцыі6. 3 мэтай распаўсюджван-
ня сваіх палітычных ідэй прадстаўнікі Краёвай сувязі 
выдавалі на беларускай мове лацінскім шрыфтам 
газету "Jednasc", якая была арыентавана пераваж-
на на каталіцкае насельніцтва Віленшчыны. Фактыч-
ным рэдактарам выдання з'яўляўся беларускі пісь-
меннік А.Лявіцкі (Ядвігін Ш.). Тым не менш, паводпе 
данясенняў польскіх уладаў, у газеты не было знач-
най колькасці чытачоў сярод беларускага насель-
ніцтва. Апошняе аддавала перавагу выданням на-
цыянальна-дэмакратычнага накірунку, напрыклад, 
газеце "Крыніца"7. 

Нягледзячы на правядзенне Краёвай сувяз-
зю пэўных арганізацыйных захадаў па пашырэнні 
свайго ўплыву, дзейнасць гэтай арганізацыі не ме-
ла значнага поспеху. Нізавыя філіялы арганізацыі не 
дэманстравалі значнай актыўнасці ў мясцовым гра-
мадска-палітычным жыцці, уся гаспадарчая і фінан-
савая дзейнасць Краёвай сувязі кантралявалася вы-
ключив П.Алексюком. Лідар беларускіх паланафілаў 
у гэты перыяд набыў рэпутацыю нядобранадзейна-
га дзеяча і палітычнага авантурыста. 3-за адсутнас-
ці шырокай падтрымкі ў пачатку 1922 г, Краёвая су-
вязь спыніла дзейнасць праз самаліквідацыю сваіх 
арганізацыйных структур8. 

У лютым 1922 г. была ўтворана паланафільская 
Арганізацыя беларускіх беспартыйных актыві-
стаў (АББА). У яе склад уваходзілі Я.МІткевіч (стар-
шыня), В.Адамовіч-малодшы, Я.Шурпа, У.Фёдараў і 
інш. Асноўным рэгіёнам дзейнасці АББА з'яўлялася 
тэрыторыя Гродзеншчыны. Арганізацыя выступала за 

актыўнае супрацоўніцтва беларускага насельніцтва з 
польскімі ўладамі дзеля паляпшэння яго эканамічнага 
і культурнага становішча, прапагандавалабарацьбуз 
беларускім пракамуністычным і нацыянальна-дэма-
кратычным рухам. 23 красавіка 1922 г. у Гродна быў 
скліканы "беларускі з'езд прадстаўнікоў Гарадзен-
скага павета", які павінен быў легалізаваць дзейнасць 
арганізацыі. Прысутныя на з'ездзе падтрымалі па-
літычную платформу АББА і выказаліся за "цеснае 
аб'еднаньне з братнім польскім народам"9. 

Найболыиую актыўнасць у сваёй праўрадавай 
дзейнасці прыхільнікі АББА праявілі падчас польскіх 
парламенцкіх выбараў 1922 г. Яны далучыліся да 
агітацыйнай кампаніі Дзяржаўнагааб'яднання на кра-
сах — польскага перадвыбарчага блока, які падтрым-
ліваў маршала Ю.ПІлсудскага. Таксама ў Віленскай і 
Лідскай выбарчай акругахбылі выстаўлены асобныя 
выбарчыя спісы АББА. Адначасова дзеячы АББА вы-
ступал! супраць Блока нацыянальных меншасцяў, ва-
кол якогайб'ядналісяарганізацыі нацыянальных мен-
шасцяў Польшчы, у тым ліку і беларускія нацыяналь-
на-дэмакратычныя групы. Па выніках выбараў АББА 
набрала нязначную колькасць галасоў, а Дзяржаўнае 
аб'яднанне на крэсах змагло правесці ў сенат толькі 
аднаго свайго кандыдата10. Атрымаўшы поўнае па-
ражэнне ў перадвыбарчай барацьбе і страціўшы апе-
ку польскіхуладаў, АББА паступова прыйшла ў заня-
пад. Тым не менш у канцы 1924 г. Я.МІткевіч звяр-
нуўся да ўрадавых структур з просьбай рэаніма-
ваць палітычную дзейнасць актывістаў. У "Мемарыя-
ле па беларускай справе" ён прапанЭваў пэўную пра-
граму дзеянняў у гэтым кірунку, якая прадугледж-
вала: 1) перанесці працу АББА з Гродзеншчы-
ны ў Навагрудскае ваяводства і ўтварыць сядзібу ар-
ганізацыі ў Слоніме ці Баранавічах; 2) арганізаваць 
новую паланафільскую групу пад назвай "Адраджэнне 
Беларусі"; 3) у якасці канкурэнта Цэнтральнай школь-
най беларускай радзе ўтварыць новую школьную ар-
ганізацыю памяркоўнага кірунку, якая б перацягнула 
на свой бок беларускую інтэлігенцыю; 4) арганізаваць 
новы Беларускі нацыянальны камітэт, які быў бы ла-
яльным да Польскай дзяржавы; 5) дамагацца адкрыц-
ця змешаных польска-беларускіх школ з мэтай стрым-
лівання антыпольскай агітацыі сярод вучняў; 6) аба-
раняцьхрысціянскі промысел і гандаль нат. зв. усход-
ніх крэсах ад манаполіі яўрэйскага капіталу; 7) мець 
сталыя кантакты з мясцовымі ўладамі і атрымлі-
ваць ад іх маральную і фінансавую дапамогу. Таксама 
ў мемарыяле пазначалася, што актывісты разлічва-
юць выкарыстоўваць у прапагандысцкіх мэтах ідэю 
аб аўтаноміі для Заходняй Беларусі, хоць насамрэч 
яе не падзяляюць11. Аднак прапановы Я.МІткевіча не 
атрымалі падтрымкі сярод урадавых колаў па прычы-
не таго, што гэты дзеяч не карыстаўся значным аўта-
рытэтам у гродзенскім палітычным асяродцзі з-за фі-
нансавых злоўжыванняў12. 

Палітычная сітуацыя, якая склалася ў Заходняй 
Беларусіў 1924г., прадвызначылаз'яўленнеўрэгіё-
не новых паланафільскіх сіл. Пераход Беларускага 

пасольскага клуба ў польскім Сейме ў апазіцыю да 
ўрада, нарастание эсэраўскага і пракамуністычнага 
партызанскага руху на т. зв. усходніх крэсах, узмац-
ненне паланізацыі выклікалі пашырэнне радыкаль-
ных і антыпольскіх настрояў сярод мясцовага на-
сельніцтва. Гэта стварала падставы для абуджэння 
тых палітычных груп, якія б супраціўляліся азначанай 
радыкалізацыі і актыўна прапагандавалі б лаяльнасць 
да Польскай дзяржавы. Як вынік, 21 верасня 1924 г. 
у Вільні шэрагам дзеячаў прапольскай арыентацыі 
быласклікана Канферэнцыя прадстаўнікоўбеларус-
кіх дэмакратычных партый, сялянства і інтэлігенцыі, 
вынікам працы якой стала ўтварэнне паланафіль-
скай арганізацыі Часовая беларуская рада (ЧБР, 
з 1926 г. — Беларуская нацыянальная рада). Прэзі-
дыум арганізацыі склалі: старшыня — А.Паўлюкевіч, 
віцэ-старшыні — Г.Канапацкі і У.Більдзюкевіч, сакра-
тары — В.Шышкоўі А.Кабычкін, член з правам рашу-
чага голасу — С.Валейша13. 

Замацаваны ў назве новаўтворанай арганізацыі 
часовы характар тлумачыўся тым, што яна павінна 
была падрыхтаваць і склікаць з'езд Заходняй Бела-
русі, на якім планавалася абраць сталае нацыяналь-
нае прадстаўніцтва беларусаў у Польшчы14. Часовая 
беларуская рада выступала за нацыянальную згоду 
ўсіхжыхароўт. зв. усходніх крэсаў і заклікала белару-
саў лаяльна ставіцца да інстытутаў польскай улады. 
У праграмных дакументах ЧБР прысутнічала патра-
баваннедаўладаўтэрытарыяльнай аўтаноміі Заход-
няй Беларусі (якое, аднак, ніяк не канкрэтызавала-
ся), а таксама ўтрымліваліся заклікі да правядзення 
зямельнай рэформы і скасавання асадніцтва. Прад-
стаўнікі ЧБР негатыўна ацэньвалі дзейнасць Беларус-
кага пасольскага клуба ў польскім Сейме, лічылі яе 
шкоднай, а саміх беларускіх паслоў абвінавачвалі ў 
распаўсюджванні рэвалюцыйных настрояў15. Знач-
нае месца ў палітычнай праграме ЧБР адводзілася 
прапагандзе антыкамунізму. Заўважым, jxito многія 
з членаў паланафільскай арганізацыі ў часы польска-
савецкай вайны былі ўдзельнікамі антыбальшавіц-
кіх узброеных фарміраванняў. Так, А.Паўлюкевіч, 
А.Кабычкін, Н.Кернажыцкі і А.Сокал-Кутылоўскі пры-
малі ўдзел у Слуцкім паўстанні 1920 г., а Г.Канапацкі 
з'яўляўся кіраўніком беларускіх аддзелаў польска-
га войска. Найбольш яскравым паказчыкам антыка-
муністычных настрояў членаў ЧБР з'яўляўся той факт, 
што А.Паўлюкевіч у 1927 г. быў адным з арганізатараў 
замаху Б.Кавэрды на жыццё савецкага паўнамоцна-
га прадстаўніка ў Польшчы П.Войкава16. 

Адной з асноўных задач ЧБР з'яўлялася наладж-
ванне цесных зносінаў з прадстаўнікамі польскай 
ўлады для вырашэння праблем беларускай мен-
шасці ў Польшчы. На працягу 1924—1925 гг. члены 
ЧБР ажыццявілі каля дзясятка сустрэч з польскімі 
чыноўнікамі розныхузроўняў — ад прэм'ер-міністра 
да віленскага ваяводы. На гэтых аўдыенцыях абмяр-
коўваліся розныя пытанні грамадскага і эканамічна-
гажыцця беларускага насельніцтва: стан нацыяналь-
нага школьніцтва, дапамога збяднелым сялянскім 

А.Паўлюкевіч. 
1929 г. 

Друкуецца 
ўпершыню. 

3 фондаў 
Цэнтральнага 
дзяржаўнага 

архіва 
Літвы. 

гаспадаркам, рэформа адміністрацыйнага апарату і 
органаў самакіравання17. Аднак практычнага выніку 
сустрэчы беларускіх паланафілаў з прадстаўнікамі 
ўлады не мелі, за выключэннем хіба дазволу на ар-
ганізацыюбеларускіх курсаўдля настаўнікаўпачатко-
вых школ у Вільне і Кракаве, які дэлегацыя ЧБР атры-
мала пасля наведвання міністра асветы ў 1925 г.18. 

Часовая беларуская рада была адзінай бела-
рускай палітычнай арганізацыяй, што падтрымала 
майскі пераварот 1926 г., у выніку якога да ўлады ў 
Польшчы прыйшлі прыхільнікі Ю.ПІлсудскага, Чле-
ны ЧБР правялі ў некалькіх паветах Заходняй Бе-
ларусі агітацыйныя мітынгі ў падтрымку новых ула-
даў19. Падобная актыўнасць паланафілаў віталася 
новым урадам, які стаў выдаваць на паланафільскую 
агітацыю значна большыя грашовыя сумы. Асноў-
ную падтрымку ЧБР атрымлівала ад Віленскага ва-
яводскага ўпраўлення. Згодна з пазнейшымі свед-
чаннямі дарадцы віленскага ваяводы Д.Пятроўскага, 
А.Паўлюкевіч атрымліваўпразягозначныя грашовыя 
субсідыі ўладаў20. Аднак, як заўважалі іншыя члены 
ЧБР, А.Паўлюкевіч безгаспадарліва распараджаўся 
атрыманымі грашыма, нават частку прысвоіў. Так, у 
маі 1925 г. ён узяў сабе ў якасці пенсіі 800 злотых, 400 
злотых выплаціў свайму сакратару і выдаткаваў ад 
300 да 400 злотых у месяц на арэндную плату за па-
коі ў віленскім гатэлі Сакалоўскага, дзе размяшчаў-
ся сакратарыят ЧБР21. 

У1925—1927 гг. прадстаўнікі ЧБР утварылі шэраг 
аддзелаў арганізацыі (сакратарыятаў) на тэрыторыі 
Віленскага і Навагрудскага ваяводстваў, утым ліку ў 
Баранавічах, Нясвіжы, Клецку, Лідзе, Дзятлава, в. Уша 
і іншых населеных пунктах. Большасць гэтых сакра-
тарыятаў не праяўляла значнай актыўнасці, а скан-
цэнтравалася толькі на адкрыцці бібліятэк і дапамозе 
мясцовым актывістамуарганізацыібеларускіх школ. 

Карыкатура на Часовую беларускую раду 
ўчасопісе "Маланка". 1926 г. 

Значная колькасць прыхільнікаў ЧБР была ў Нясвіж-
скім павеце Навагрудскага ваяводства, напрыкладу 
в. Сіняўка, што было звязана з актыўнай дзейнасцю 
на гэтай тэрыторыі А.Паўлюкевіча. Кіраўнік ЧБР вель-
мі часта наведваў Нясвіжскі павет, дзе ладзіў агіта-
цыйныя мітынгі, сходы, распаўсюджваўулёткі і дапа-
магаў актывістам у культурна-асветніцкай працы22. 

18 снежня 1924 г. на з 'ездзе беларускіх на-
стаўнікаў у Вільні пад эгідай ЧБР было ўтворана 
культурна-асветніцкае таварыства "Прасвета", 
якое першапачаткова ўзначаліў беларускі літара-
тар М.Краўцоў, а праз нейкі час — настаўнік Клец-
кай беларускай гімназіі А.Якімовіч. Прадстаўнікі ЧБР 
разглядалі "Прасвету" ў якасці альтэрнатывы Тава-
рыству беларускай школы (ТБШ), якое, на іх думку, 
было занадта "палітызаваным"23. Згодна з данымі 
кіраўніцтва "Прасветы", па стане на канец лета 1927 г. 
удалося стварыць 64 адцзелы таварыства, у асноў-
ным у Маладзечанскім, Валожынскім і Нясвіжскім па-
ветах24. Праўда, многія з аддзелаў не праяўлялі знач-
най актыўнасці, асабліва ў справе пашырэння бела-
рускага школьніцтва, саступаючы свае пазіцыі ТБШ. 
Так, паводле данясенняў паліцыі, у Нясвіжскім паве-
це гурткі "Прасветы" ў 1925 г. перад пачаткам школь-
нага года не вялі ніякай дзейнасці па стварэнні новых 
беларускіхшкол25. Пры гэтым некаторыя гурткі тава-
рыства мелі пэўныя дасягненні па распаўсюджван-
ні беларускай асветы сярод вясковых жыхароў праз 
бібліятэкі і тэатральныя гурткі. Так, бібліятэка аддзела 
таварыстваў в. Трабы Валожынскага павета налічва-
ла каля 60 найменняў беларускай літаратуры26. Пры 

гуртках "Прасветы" ў в. Лебедзева Маладзечанска-
га павета і в. Дунайчыцы Нясвіжскага павета дзейні-
чалі аматарскія тэатральныя трупы, якія ладзілі ў на-
вакольных мясцовасцях спектакпі са змешаным бела-
руска-польскім рэпертуарам27. Найбольш актыўным 
дзеячам "Прасветы" ў Нясвіжскім павеце з'яўляўся 
Х.Шыбут — у будучыні вядомы актывіст беларускай 
эміграцыі ў ЗША. 

Неабходна заўважыць, што ЧБР і таварыства 
"Прасвета" не былі адзінымі паланафільскімі аргані-
зацыямі, якія дзейнічалі на тэрыторыі Заходняй Бе-
ларусі ў сярэдзіне 1920-х гг. Так, у 1924—1925 гг. у 
Навагрудскім ваяводстве ад імя Цэнтральнага ка-
мітэта па беларускіх справах агітацыйныя мерапры-
емствы ў падтрымку польскай дзяржаўнасці ладзіў 
Ф.Цяўлоўскі, які меў на гэта пратэкцыю міністэрства 
ўнутраных спраў Польшчы28. Напрыклад, у красавіку 
1925 г. ён правёў у Стоўбцах, Нясвіжы і Баранавічах 
мітынгі, падчасякіхвыступаўсупрацьдзейнасці Бела-
рускага Н&сольскага клуба ізаклікаў беларусаўдапа-
магаць уладам змагацца з антыдзяржаўнымі аргані-
зацыямі. Праўда, згодна са справаздачамі паліцыі, 
гэтыя мерапрыемствы не мелі поспеху сярод мяс-
цовага насельніцтва29. 

У1927 г., каб зменшыць напружанасць у беларус-
кім грамадстве пасля разгрому Беларускай сялян-
ска-работніцкай грамады (БСРГ), некаторыя поль-
скія палітыкі выказалі ініцыятыву наладзіць выданне 
беларускага праўрадавага часопіса. Па прапанове 
вядомага польскага грамадска-палітычнага дзеяча 
Л.Васілеўскага рэалізаваць гэтую ідэю на практыцы 
павінен быў беларускі літаратар прапольскіх погля-
даў Ф.Умястоўскі, які стаяў ля вытокаў беларуска-
га нацыянальнага руху і меў рэпутацыю аднаго з па-
чынальнікаў беларускай прэсы. У сакавіку 1927 г. ён 
пачаў выдаваць у Вільні часопіс "Беларускі дзень". 
На старонках гэтага выдання сярод іншага ўздыма-
лася ідэя "краёвасці" ў выглядзе закліку да братэр-
скага супрацоўніцтва беларусаў, палякаў, літоўцаў і 
іншых народаў заходнебеларускага рэгіёна. Узорам 
падобнага супрацоўніцтва для Ф.Умястоўскага былі 
часы філаматаў і філарэтаў, паўстання 1863—1864 гг. 
Пры гэтым узаемадачыненні беларусаў і палякаў 
павінны былі ажыццяўляцца пры поўнай лаяльнас-
ці да існуючых польскіх уладаў, у тым ліку да паліты-
кі ўрада Ю.ПІлсудскага ў Заходняй Беларусі. Неў-
забаве вакол выдання пачала фарміравацца група 
прыхільнікаў, у якую ўвайшлі былы дзеяч камуністыч-
нага руху М.Гурын-Маразоўскі, студэнты Я.Бартуль, 
Я.Зянюк, грамадскіядзеячыФ.Цяўлоўскі, Я.МІткевіч, 
М.Краўцоў і іншыя30. 

У кастрычніку 1927 г. на базе групы Ф.Умястоўскага 
аформілася Беларуская радыкальная народная 
партыя (БРНП). На нашу думку, прыметнік "рады-
кальная" ў назве партыі прысутнічаў спецыяльна дзе-
ля палітычнага ўздзеяння на сялянства. Насамрэч 
БРНП вылучала памяркоўныя патрабаванні паляп-
шэння гаспадарчага і культурнага становішча бела-
рускага народа ў рамках польскага заканадаўства3'. 

Вокладка часопіса "Беларускідзень", 
які выдаваў Ф. Умясгоўскі. 1927 г. 

У палітычнай сферы партыя выступала за прада-
стаўленне паўночна-ўсходнім ваяводствам Польшчы 
тэрытарыяльнай аўтаноміі з сеймам у Вільні. Пры гэ-
тым наданне краёваму сейму шырокіх паўнамоцтваў 
не планавалася, яго функцыі павінны былі абмяжоў-
вацца толькі вырашэннем культурных і гаепщшрчых 
пытанняў: прадастаўленне сялянам грашовай да-
памогі, змяншэнне падаткаў і г. д.32. Праект БРНП 
з'яўляўся больш памяркоўным, чым, напрыклад, пра-
ект аўтаноміі літоўска-беларускіх земляў, распраца-
ваны ў Беларускім пасольскім клубе ў 1924 г., паводле 
якога мясцовы сейм павінен быў мець шырокія паў-
намоцтвы ў бюджэтнай, эканамічнай, адукацыйнай, 
заканадаўчай і вайсковай сферах33. 

У пачатку 1928 г. Ф.Умястоўскі разам з партыяй 
актыўнаўключыўсяўкампаніюпавыбарахдэпутатаўу 
польскі парламент, праводзячы агітацыю на карысць 
Ю.Пілсудскага і яго прыхільнікаў, якія аб'ядналіся ва-
кол Беспартыйнага блока супрацоўніцтва з урадам34. 
Пасля выбараў БРНП не праяўляла ніякай палітычнай 
актыўнасці, у кастрычніку 1928 г. выйшаўапошні ну-
мар яе выдання "Беларускі дзень". 

Такім чынам, у 1921 — 1928 гг. на тэрыторыі За-
ходняй Беларусі дзейнічаў шэраг паланафільскіх ар-
ганізацый, спецыфікай якіх была кансерватыўная на-
кіраванасць палітычных праграм. Апошнія ўтрымлі-
валі памяркоўныя патрабаванні ў палітычнай і эка-

намічнай сферах, заклікі да палітычнай барацьбы з 
беларускімі нацыянальна-дэмакратычнымі і лева-
радыкальнымі групамі, не высоўвалі крытыкі паліты-
кі польскіхуладаў у Заходняй Беларусі. Таксама сла-
басцю паланафільскіх арганізацый у 1921 — 1928 гг. 
была наяўнасць у іх кіраўніцтве дзеячаў з адмоўнай 
палітычнай рэпутацыяй. 

Нарубяжы 1920—1930-хгг. напраўрадавыя пазі-
цыі перайшлі вядомыя прадстаўнікі беларускага на-
цыянальна-вызваленчага руху, у мінулым — актыві-
сты Беларускай сялянска-работніцкай грамады. Па-
сля разгрому БСРГ санацыйнымі ўладамі Польшчы 
частка яе членаў вырашыла адмовіцца ад радыкаль-
най дзейнасці і пайсці на кампраміс з уладамі дзеля 
захавання існуючых беларускіх культурных і асвет-
ніцкіх устаноў. Для гэтага было неабходна аддзяліць 
культурную працу ад палітычнай барацьбы. Ініцы-
ятарам такога падзелу выступаў Б.Тарашкевіч, ад-
нак пазней ён адмовіўся ад гэтай пазіцыі. Магчыма, 
прычынай гэтай адмовы былі рэкамендацыі з боку 
дзеячаў КПЗБ. Тым не менш тактыку кампрамісу з 
уладамі падтрымалі А.Луцкевіч, Р.Астроўскі, А.Коўш, 
Я.Шнаркевіч і некаторыя іншыя дзеячы, раней цесна 
звязаныя з БСРГ35. У1928— 1929 гг. у Заходняй Бела-
русі сфарміравалася новая палітычная група, якая не 
мела ўласнай назвы, але атрымала ад сваіх палітыч-
ных праціўнікаў найменне " б е л а р у с к а я санацыя". 
З'явілася і іншая, палітычна нейтральная назва тру-
пы, утвораная ад прозвішчаў яе лідараў, — трупа 
Л у ц к е в і ч а - А с т р о ў с к а г а . Яе, напрыклад, ужывалі ў 
сваіх справаздачах аб грамадска-палітычным жыцці 
ў Заходняй Беларусі прадстаўнікі польскіх уладаўЗБ. 

Дакладную дату фарміравання групы Луцкевіча-
Астроўскага на заходнебеларускай палітычнай арэ-
не вызначыць немагчыма. Факты паказваюць, што 
на працягу 1928—1929 гг. адбылося некалькі мера-
прыемстваў, якія засведчылі з 'яўленне ў беларус-
кім грамадстве групы дзеячаў, гатовых ісці на кам-
праміс з уладамі. Летам 1928 г. былыя члены БСРГ 
Р.Астроўскі, М.Чатырка і святар А.Коўш увайшлі ў 
Мітрапалітальную раду, створаную пры кіраўніцтве 
Польскай праваслаўнай царквы. Праз яе яны спра-
бавалі дамагацца ад іерархаў беларусізацыі права-
слаўнай царквы на тэрыторыі Заходняй Беларусі. У 
лютым 1929 г. кіраўніцтва Віленскай беларускай гім-
назіі, і перадусім яе дырэктар Р.Астроўскі, право-
дзячы лініюаддзялення культурнай працыадпалітыкі, 
прынялі рашэнне аб выключэнні з навучальнай уста-
новы некалькіхвучняў, падазраваныху камуністычнай 
агітацыі. 3 іншага боку, 19 мая 1929 г. на нелегаль-
ным з 'ездзе ТБШ з яго складу былі выключаныя не-
калькі дзеячаў памяркоўнай арыентацыі (А.Луцкевіч, 
А.Трэпка, К.Крук і інш.), якія актыўна выступалі су-
праць палітызацыі таварыства37. Канчаткова група 
Луцкевіча-Астроўскага аформілася ў канцы 1929 г., 
калі яе прадстаўнікі пачалі выдавацьуласны друкава-
ны орган — газету "Наперад". У ёй былі прадстаўле-
ны асноўныя праграмныя пастулаты новаўтворанай 
групы: адмова ад радыкальнай палітычнай дзейнас-

ці, ажыццяўленне нацыянальна-культурнай дзейнас-
ці законным шляхам, дамаганне ад уладаўпрызнання 
таго факту, што беларусы з'яўляюцца раўнапраўнымі 
грамадзянамі Польшчы і маюць правы на падтрым-
ку свайго культурнага развіцця з боку дзяржавы38. У 
справе супрацоўніцтва з урадавымі структурамі тру-
па кіравалася меркаваннем Р.Астроўскага, выказа-
ным перад прадстаўнікамі польскіх уладаў і грама-
дзянскай супольнасці: "Калі шчыра і чэсна заспакоіць 
слушныя патрэбы беларусаў, дык беларусы будуць 
лёяльнымі адносна польскай дзяржавы "39. 

У адрозненне ад ранейшых па часе паланафіль-
скіх арганізацый, група Луцкевіча-Астроўскага кры-
тыкавала польскія ўлады за іх палітыкуў Заходняй Бе-
ларусі — асабліва за паланізацыю, звужэнне беларус-
кага школьніцтва і пашырэнне асадніцтва. Яе члены, 
напрыклад, вельмі негатыўна аднесліся да пастано-
вы польскіх уладаў аб звальненні з 1 студзеня 1931 г. 
з беларускіх гімназій настаўнікаў без адпаведнай пе-
дагагічнай кваліфікацыі40. Як вынік, Віленскае ваявод-
скае ўпраўленне нават некалькі разоў канфіскоўвала 
выпускі газеты "Наперад" за надзвычай радыкальны 
тон матэрыялаў41. Невыпадкова, што польскія ўла-
ды вызначалі палітычны накірунак групы Луцкевіча-
Астроўскага як "канструктыўная апазіцыя" (opozycja 
rzeczowa), падкрэсліваючы, такім чынам, яе, заднаго 
боку, кампрамісны характар, а з другога — крытычныя 
адносіны да польскай палітыкі ў Заходняй Беларусі42. 

Пад кантролем групы Луцкевіча-Астроўскага 
знаходзіўся шэраг культурна-асветніцкіх арганіза-
цый і ўстаноў, напрыклад Віленская беларуская гім-
назія, Беларускае дабрачыннае таварыства і інш. У 
жніўні 1930 г. усе яны былі аб'яднаныя ў своеасаб-
лівую "карпарацыю" — Центральны с а ю з бела-
рускіх культурна-асветніцкіх і гаспадарчых ар-
ганізацый і інстытуцый (скарочана Цэнтрасаюз). 
Сярод іншых у яго увайшлі: Беларускае навуковае 
таварыства, Беларускі настаўніцкі саюз, Беларус-
кае дабрачыннае таварыства, бацькоўскія камітэты 
Віленскай, Навагрудскай і Клецкай беларускіх гім-
назій. У прэзідыум Галоўнай рады Цэнтрасаюза бы-
лі абраны А.Трэпка (старшыня), Ф.Акінчыц (сакра-
тар), Р.Астроўскі (скарбнік), С.Кароль, Я.Шнаркевіч, 
Я.Цеханоўскі і іншыя43. 

Фінансаванне Цэнтрасаюза ажыццяўляла Вілен-
скае ваяводскае ўпраўленне. Кантактаваў з ім Р.Аст-
роўскі, які штомесяц атрымліваў 6500 злотых. Неаб-
ходна заўважыць, што гэта былі не бюджэтныя срод-
кі, а выплаты з т. зв. дыспазіцыйных фондаў, якімі рас-
параджаўся ўласна ваявода. У межах Цэнтрасаюза 
гэтыя грошы размяркоўваліся паміж рознымі куль-
турна-асветніцкімі ўстановамі — напрыклад, выдат-
<оўваліся для падтрымкі Віленскай беларускай гім-
назіі ці беларускага музея імя І.Луцкевіча44. 

Праводзіў Цэнтрасаюз і самастойную культур-
на-асветніцкую дзейнасць: яго прадстаўнікі ладзілі 
. мястэчках і вёсках Заходняй Беларусі папулярныя 
лекцыі, адкрывалі бібліятэкі-чытальні, выдавалі кнігі 
гаспадарча-эканамічнагазместу. Прыўдзелесябраў 

арганізацыі выдаваліся часопісы "Саха" (сельска-
гаспадарчы) і "Жаноцкая справа"45. Таксама аргані-
зацыя актыўна падтрымлівала беларусаў-студэнтаў 
Віленскага ўніверсітэта. Учэрвені 1931 г. пры ўдзе-
ле Цэнтрасаюза была створана студэнцкая карпа-
рацыя "Скарынія", мэтай якой з'яўлялася выхаванне 
беларускага студэнцтва ў лаяльным да ўладаў кірун-
ку. "Скарынія" штомесяц атрымлівалаад Цэнтрасаю-
за матэрыяльную дапамогу ў памеры 1500 злотых46. 

Нягледзячы на сваю культурна-асветніцкую скі-
раванасць, Цэнтрасаюз не змог застацца ў баку ад 
палітычнай барацьбы. Група Луцкевіча-Астроўска-
га канкурыравала як з прыхільнікамі Беларускай 
хрысціянскай дэмакратыі, так і з леварадыкальны-
мі дзеячамі. Члены групы называлі беларускіх ха-
дэкаў "чорнымі суседзямі ў сутанах справа", а левых 
радыкалаў — "чырвонымі суседзямі злева"47. Удзел у 
палітычнай барацьбе прывёў да значнага змяншэн-
ня актыўнасці Цэнтрасаюза ў культурна-асветніцкім 
накіру'Дйу. Таксама, пачынаючы з 1931 г., па прычы-
не асабістых рознагалоссяў арганізацыю пачалі па-
кідаць найбольш актыўныя дзеячы (Я.Станкевіч, 
Ф.Акінчыц) і нават установы (бацькоўскі камітэт На-
вагрудскай беларускай гімназіі). Таму прадстаўнікі 
групы Луцкевіча-Астроўскага пачалі выпрацоўваць 
новыя формы арганізацыйнай працы. У канцы 1932 г. 
замест Цэнтрасаюза ў Вільні было заснавана Тава-
рыства беларускай асветы (ТБА)48. Арганізацыя 
таксама мела падтрымку віленскай ваяводскай ад-
міністрацыі: за яе кошт выдаваўся друкаваны орган 
ТБА "Родны край", а мясцовым уладам было прадпі-
сана не перашкаджаць працы дзеячаўтаварыства па 
арганізацыі бібліятэк на правінцыі49. 

У сярэдзіне 1930-х гг. унутры групы Луцкевіча-
Астроўскага пачалі праяўляцца раскольніцкія тэн-
дэнцыі, якія тычыліся перадусім двух лідараў групы. 
Р.Астроўскі прапаноўваўбольш актыўнасупрацоўні-
чаць з уладамі ў галіне культуры і асветы і пашыраць 
крытыку іншых беларускіх палітычных арганізацый, 
а А.Луцкевіч заклікаў да больш цесных кантактаў з 
прадстаўнікамі беларускіх нацыянальна-дэмакра-
тычных груп для правядзення сумесных акцый у пад-
трымку беларускай культуры50. Да ідэйных супярэч-
насцяў дадаліся таксама фінансавыя непаразумен-
ні: Р.Астроўскі несумленна распараджаўся атрыма-
нымі адуладаў субсідыямі, завышаючы выплаты тым 
арганізацыям, дзе ён займаў кіруючае становішча, і 
пакідаючы іншыя ўстановы фактычна без грашовых 
сродкаў51. Як вынік, 15 красавіка 1934 г. А.Луцкевіч, 
А.Трэпка, В.Грышкевіч і У.Самойла выйшлі са складу 
ТБА, якое засталося пад кантролем прыхільнікаў Ас-
троўскага. Гэта, у сваю чаргу, значна аслабіла пазіцыі 
ТБА, што стала прычынай абмежавання выплат яму 
ўрадавых субсідый з пачатку 1936 г.52. У стане фак-
тычнай стагнацыі таварыства праіснавалада 1937 г., 
калі было афіцыйна ліквідавана Віленскім ваяводскім 
упраўленнем53. Пасля гэтага на тэрыторыі Заходняй 
Беларусі не існавала ніводнай беларускай праўра-
давай арганізацыі. 

У цэлым на працягу міжваеннага дваццацігоддзя 
беларускія праўрадавыя арганізацыі ў Польшчы не 
карысталіся падтрымкай з боку беларускага насель-
ніцтва. Ваўмовах нацыянальнай асіміляцыі, нявыра-
шанасці эканамічных і сацыяльных праблем праўра-
давыя лозунгі не былі папулярныя сяроджыхароў За-
ходняй Беларусі. Як не раз адзначала польская палі-
цыя ў сваіх справаздачах, беларускае насельніцтва, 
абыякава і нават непрыхільна ставячыся да ўладаў, 
хутка падпадала пад уплыў радыкальных партый і дзе-
ячаў54. Паказчыкам слабасці ўплыву паланафільскіх 
арганізацый на насельніцтва можна лічыць вынікі пар-
ламенцкіх выбараўу Заходняй Беларусі. Так, падчас 
выбараў 1922 г. Арганізацыя беларускіх беспартый-
ных актывістаў у Віленскай і Лідскай выбарчай акру-
гах набрала ўсяго 82 галасы, у той час як Блок нацыя-
нальных меншасцяў толькі ў Лідскай акрузе здабыў 
больш за 44 тыс. галасоў55. Таксама невялікую коль-
касць галасоў атрымалі паланафільскія групы і пад-
час выбарчай кампаніі 1928 г. У Лідскай акрузе за 
прыхільнікаў Часовай беларускай рады было аддад-
зена 826 галасоў, а ў Навагрудскай — усяго 229. Пры 
гэтым за леварадыкальны беларускі спіс "Змагання 
за інтарэсы работнікаў і сялян" у Навагрудскай акру-
зе прагаласавала больш за 70 тыс. выбаршчыкаў56. 
Разам з тым калі праўрадавыя дзеячы дыстанцыра-
валіся ад кансерватыўных паланафільскіх лозунгаў і 
закраналі рэальныя праблемы культурнага і сацыяль-
нага жыцця беларусаў, то колькасць іх прыхільнікаў 
значна ўзрастала. У якасці прыкладу можна прывес-
ці выбарчую кампанію Цэнтрасаюза ў 1930 г., калі 
прадстаўнікі групы Луцкевіча-Астроўскага атрымалі 
14 124 галасы і занялі першае месца па колькасці га-
ласоў сярод усіх беларускіх выбарчых спісаў рознай 
палітычнай арыентацыі, што прымалі ўдзел у выбар-
чай кампаніі натэрыторыі Заходняй Беларусі57. 

Паланафілы не мелі значнага аўтарытэту ў гра-
мадска-палітычным жыцці міжваеннай Заходняй Бе-
ларусі і ідэалагічна варагавалі з усімі беларускімі ар-
ганізацыямі нацыянальна-дэмакратычнага (Бела-
рускі пасольскі клуб, Беларуская хрысціянская д э -
макратыя, Беларускі сялянскі саюз) і левага (БСРГ, 
"Змаганне") кірункаў. Прадстаўнікі гэтых арганіза-
цый расцэньвалі дзейнасць беларускіх паланафілаў 
як здрадніцтва ідэалам беларускага нацыянальна-
вызваленчага руху. Нярэдка ў беларускай прэсе ад-
носна паланафілаў выкарыстоўвалі эпітэты, звяза-
ныя з асобай біблейскага Іуды58. Падобным чынам 
ацэньвалася і дзейнасць асобных прадстаўнікоў па-
ланафільскай плыні. Напрыклад, беларускі пісьмен-
нік М.Гарэцкі, разглядаючы дзейнасць П.Алексюка, 
лічыў яе ўвогуле "не здрадай, а нечым горшым"59. 

Тым не менш палітычная барацьба не перашка-
джала паланафільскім арганізацыям весці перамо-
вы са сваімі канкурэнтамі, асабліва з тымі, што зна-
ходзіліся на антыкамуністычных пазіцыях. У архіў-
ных дакументах сустракаюцца даныя аб сустрэчах 
А.Паўлюкевічазлідарамбеларускіххадэкаўксяндзом 
А.Станкевічам у 1926 г., аб яго перамовах з прад-

стаўнікамі Беларускага сялянскага саюза дзеля су-
працьдзеяння нарастаючай папулярнасці БСРГ60. Гэ-
тыя кантакты, аднак, не мелі пазітыўных вынікаў, бо 
прадстаўнікі адзначаных арганізацый не жадалі кам-
праметаваць сябе сувязямі з беларускім паланафіль-
ствам. Адзінымі саюзнікамі беларускіх праўрадавых 
арганізацый у той час выступалі некаторыя польскія 
грамадскія і палітычныя групы, украінскія паланафілы 
і прадстаўнікі рускай эміграцыі. 

Такім чынам, у міжваеннае дваццацігоддзе ў За-
ходняй Беларусі існавала прапольская (паланафіль-
ская) плынь беларускага нацыянальнага руху, якая 
мела сваю арганізацыйную структуру. Можна вы-
лучыць два перыяды функцыянавання беларускіх 
праўрадавыхарганізацый: 1) 1921—1928 г г . — д з е й -
насць у Заходняй Беларусі беларускіх паланафільскіх 
арганізацый кансерватыўнай накіраванасці, якія вялі 
актыўную агітацыю супраць радыкальных сіл і прапа-
гандавалі лаяльнасцьдаўладаў; 2) 1928—1937 гг. — 
перыяд дзейнасці групы Луцкевіча-Астроўскага ("бе-
ларускай санацыі"), якая, з аднаго боку, шукала кам-
праміс з санацыйнымі ўладамі Польшчы для пад-
трымкі нацыянальна-культурнага жыцця, а з друго-
га — крытыкавала асіміляцыйную палітыку ўрада і 
імкнулася ўсімі магчымымі шляхамі захаваць існую-
чыя культурна-асветніцкія ўстановы беларусаў. У цэ-
лым беларускія паланафільскія арганізацыі не кары-
сталіся папулярнасцю ні сярод насельніцтва, ні сярод 
беларускага палітычнага актыву Заходняй Беларусі. 
Ажыццяўленне палітыкі нацыянальнай асіміляцыі бе-
ларусаў, ціск у эканамічнай і сацыяльнай сферах, які 
праводзілі польскіяўладыў Заходняй Беларусіўміж-
ваенны перыяд, прадвызначалі нізкі ўплыўпраўрада-
вых лозунгаў на насельніцтва і давалі магчымасць на-
цыянальна-дэмакратычным і леварадыкальным ар-
ганізацыям выйсці на першыя пазіцыі ў беларускім 
палітычным жыцці. 

